
W Gabra tal-gurisprudenza

SENTENZA TAL-QORTI TAL-GUSTIZZJA (It-Tielet Awla)

23 ta’ Marzu 2023 #

“Rinviju ghal decizjoni preliminari — Agenti kummer¢jali indipendenti —

Direttiva 86/653/KEE — Artikolu 17(2)(a) — Terminazzjoni tal-kuntratt ta’ agenzija — Dritt
tal-agent kummercjali ghal kumpens — Kundizzjonijiet ghall-ghoti — Kumpens ekwu —
Evalwazzjoni — Kuncett ta’ ‘kummissjonijiet li I-agent kummercjali jitlef — Kummissjonijiet fuq
tranzazzjonijiet futuri — Klijenti godda li I-agent kummercjali gab — Klijenti ezistenti li
maghhom l-agent kummer¢jali jkun zviluppa n-negozju b’'mod sinjifikattiv — Kummissjonijiet
ta’ darba”

Fil-Kawza C-574/21,

li ghandha bhala suggett talba ghal decizjoni preliminari skont 1-Artikolu 267 TFUE, imressqa
min-Nejvy$si soud (il-Qorti Suprema, ir-Repubblika Ceka), permezz ta’ decizjoni tad-29 ta’
Gunju 2021, li waslet fil-Qorti tal-Gustizzja fl-20 ta’ Settembru 2021, fil-proc¢edura

QT
Vs
02 Czech Republic a.s.,
IL-QORTI TAL-GUSTIZZJA (It-Tielet Awla),

komposta minn K. Jirimée (Relatrici), Presidenta tal-Awla, M. Safjan, N. Picarra, N. Jadskinen u
M. Gavalec, Imhallfin,

Avukat Generali: T. Capeta,

Registratur: M. Ferreira, Amministratric¢i Principali,

wara li rat il-procedura bil-miktub u wara s-seduta tal-15 ta’ Settembru 2022,
wara li kkunsidrat 1-osservazzjonijiet ipprezentati:

— ghal QT, minn D. Rasovsky, advokat,

— ghal O2 Czech Republic a.s., minn L. Duffek u M. Olik, advokati,

— ghall-Gvern Cek, minn T. Machovi¢ovd, O. Serdula, M. Smolek u J. V14¢il, bhala agenti,

* Lingwa tal-kawza: I¢-Cek.

MT

— ghall-Gvern Germaniz, minn J. Méller, U. Bartl, J. Heitz u M. Hellmann, bhala agenti,
— ghall-Kummissjoni Ewropea, minn L. Armati, M. Mataija u P. Némeckova, bhala agenti,

wara li semghet il-konkluzjonijiet tal-Avukata Generali pprezentati fis-seduta tal-24 ta’
Novembru 2022,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 17(2)(a) tad-Direttiva
tal-Kunsill 86/653/KEE tat-18 ta’ Dicembru 1986 dwar il-koordinazzjoni tal-ligijiet ta’ 1-Istati
Membru li jirrigwardaw agenti kummercjali li jahdmu ghal rashom (GU Edizzjoni Specjali
bil-Malti, Kapitolu 6, Vol. 1, p. 177).

Din it-talba tressqet fil-kuntest ta’ tilwima bejn QT, agent kummer¢jali, u l-kumpannija O2 Czech
Republic a.s. dwar talba ghal kumpens minhabba t-terminazzjoni tal-kuntratt ta’ agenzija
kummer¢jali li kien jorbot lil dan l-agent kummer¢jali ma’ din il-kumpannija.

I1-kuntest guridiku

Id-dritt tal-Unjoni
It-tieni u t-tielet premessa tad-Direttiva 86/653 jistabbilixxu:

“[blilli d-differenzi fil-ligijiet nazzjonali li jikkoncernaw ir-rapprezentanza kummercjali
sostanzjalment jaffettwaw il-kundizzjonijiet tal-kompetizzjoni u t-twettiq ta’ dik l-attivita
fil-Komunita u huma ta’ hsara kemm ghal protezzjoni disponibbli ghal agenti kummercjali
vis-a-vis il-princ¢ipali taghhom u kemm ghas-sigurta ta’ operazzjonijiet kummer¢jali; billi
barraminnhekk dawk id-differenzi huma tali li jipprevienu sostanzjalment il-konkluzjoni u
l-operazzjoni ta’ kuntratti ta’ rapprezentanza kummer¢jali meta l-principal u l-agenti
kummer¢jali jkunu stabbiliti fi Stati Membri differenti;

[b]illi 1-kummer¢ fil-merkanzija bejn Stati Membri ghandu jitwettaq taht il-kundizzjonijiet li
huma simili ghal dawk ta’ suq wiehed, u dan jehtieg l-approssimazzjoni tas-sistemi legali ta’
l-Istati Membri sal-limitu mehtieg ghal funzjonament kif suppost tas-suq komuni; billi fdan
ir-rigward ir-regoli li jikkonc¢ernaw konflitti fil-ligijiet fil-fatt ma jnehhux, fil-materja ta’
rapprezentanza kummerdjali, l-inkonsistenzi msemmija fuq, lanqas ma kienu li kieku saru
l-istess, u ghalhekk l-armonizzazzjoni proposta hija necessarja minkejja l-ezistenza ta’ dawk
ir-regoli”.

Skont 1-Artikolu 1 ta’ din id-direttiva:
“1. Il-mizuri ta’ armonizzazzjoni stipulati minn din id-Direttiva ghandhom japplikaw ghal-ligijiet,

ghar-regolamenti u ghad-dispozizzjonijiet amministrattivi ta’ l-Istati Membri li jirregolaw
ir-relazzjonijiet bejn agenti kummer¢jali u l-princ¢ipali taghhom.

2 ECLLI:EU:C:2023:233



SENTENZA TAT-23.3.2023 — Kawza C-574/21
02 CzecH RepuBLIC

2. Ghall-iskopijiet ta’ din id-Direttiva, ‘agent kummercjali’ ghandu jfisser intermedjarju li jahdem
ghal rasu li jkollu awtorita kontinwa li jinnegozja 1-bejgh jew ix-xiri ta” merkanzija fisem persuna
ohra, hawnhekk izjed il quddiem imsejha 1-‘principal’, jew li jinnegozja u jikkonkludi dawn
l-operazzjonijiet ghan-nom ta’ u fisem dak il-prin¢ipal.

[...]"

L-Artikolu 6 tal-imsemmija direttiva jippreciza:

“l. Fl-assenza ta’ kull ftehim dwar din il-materja bejn il-partijiet, u minghajr pregudizzju
ghall-applikazzjoni tad-dispozizzjonijiet obbligatorji ta’ I-Istati Membri li jikkon¢ernaw il-livell ta’
remunerazzjoni, agent kummercjali ghandu jkun intitolat ghar-remunerazzjoni li l-agenti
kummer¢jali mahtura ghall-merkanzija li tifforma s-suggett tal-kuntratt ta’ l-agenzija tieghu
ikunu normalment permessi fil-post ta’ fejn hu jwettaq l-attivitajiet tieghu. Jekk ma jkun hemm
ebda uzanza ta’ dan it-tip agent kummercjali ghandu jkun intitolat ghal remunerazzjoni
ragonevoli billi jitgiesu l-aspetti kollha ta’ 1-operazzjoni.

2. Kull parti mir-remunerazzjoni li tvarja skond in-numru jew il-valur ta’ operazzjonijiet
tan-negozju ghandha titqies bhala kommissjoni fis-sens ta’ din id-Direttiva.

3. L-Artikoli 7 sa 12 m’ghandhomx japplikaw jekk l-agent kummerc¢jali ma jkunx remunerat
kompletament jew inparti mill-kommissjoni.”

L-Artikolu 7 tal-istess direttiva huwa fformulat kif gej:

“l1. Agent kummercjali ghandu jkun intitolat ghal kommissjoni fuq operazzjonijiet kummercjali
konkluzi tul il-perjodu kopert bil-kuntratt ta’ I-agenzija:

(a) meta l-operazzjoni tkun giet konkluza bhala rizultat ta’ l-azzjoni tieghu; jew

(b) meta l-operazzjoni tkun konkluza ma’ parti terza li jkun qabel akkwista bhala klijent
ghall-operazzjonijiet ta’ l-istess tip.

2. Agent kummer¢jali ghandu jkun intitolat ghal kommissjoni fuq operazzjonijiet konkluzi tul
il-perjodu kopert bil-kuntratt ta’ 1-agenzija:

— jew meta hu jkun gie fdat b’zona geografika specifika jew bi grupp ta’ klijenti,
— jew meta hu jkollu d-dritt esklussiv ghal zona geografika specifika jew grupp ta’ klijenti,
u meta fl-operazzjoni jkun involut klijent li jappartieni ghal dik iz-zona jew dak il-grupp.

L-Istati Membri ghandhom jinkludu fil-legislazzjoni taghhom wahda mill-possibbiltajiet
imsemmija fiz-zewg inc¢izi ta’ hawn fuq.”

L-Artikolu 8 tad-Direttiva 86/653 jipprovdi:

“Agent kummer¢jali ghandu jkun intitolat ghal kommissjoni fuq operazzjonijiet kummercjali
konkluzi wara li I-kuntratt ta’ l-agenzja jkun gie terminat:

(a) jekk l-operazzjoni tista tkun princ¢ipalment attribwita ghall-isforzi ta’ 1-agent kummerg¢jali tul
il-perjodu kopert mill-kuntratt ta’ l-agenzija u jekk l-operazzjonitkun sehhetfperjodu
ragonevoli wara li dak il-kuntratt ikun gie terminat;

jew

(b) jekk, skond il-kundizzjonijiet imsemmija fl-Artikolu 7, l-ordni tal-parti terza tkun lahqet
il-prin¢ipal jew l-agent kummercjali gabel ma jkun gie terminat il-kuntratt ta’ 1-agenzija.”

L-Artikolu 17 ta’ din id-direttiva jiddisponi:

“1. L-Istati Membri ghandhom jiehdu I-mizuri necessarji biex jassiguraw li 1-agent kummercjali
jkun, wara t-terminu tal-kuntratt ta’ 1-agenzija, indennizzat skond il-paragrafu 2 jew ikkumpensat
ghad-danni skond il-paragrafu 3.

2. (a) L-agent kummerg¢jali ghandu jkun intitolat ghal indennizz jekk u sal-limiti li:

— ikun ressaq lill-klijenti principali godda jew ikun zied b’mod sinfikanti l-volum tan-negozju
ma’ klijenti ezistenti u l-prin¢ipal jibqa’ jiehu benefic¢cji sostanzjali min-negozju ma’ dawn
il-klijenti, u

— il-hlas ta’ dan l-indennizz ikun indaqs fir-rigward tac-cirkostanzi kollha u, b’'mod
partikolari, il-kommissjoni mitlufa mill-agent kummer¢jali fuq in-negozju mwettaq ma’
dawk il-klijenti. L-Istati Membri jistghu jipprovdu biex dawn ic-c¢irkostanzi jinkludu
l-applikazzjoni jew xort ohra ta’ klawsola fuq ir-restrizzjoni tal-kummer¢, fis-sens ta’
1-Artikolu 20;

(b) L-ammont ta’ l-indennizz ma jistax jeccedi figura ekwivalenti ghal indennizz ghal sena wahda
ikkalkolata mir-remunerazzjoni annwali medja ta’ agent kummer¢jali tul il-hames snin
precedenti u jekk il-kuntratt imur lura anqas minn hames snin, l-indennnizz ghandu jigi
kkalkolat fuq il-medja tal-perjodu inkwistjoni;

(¢) Il-ghotja ta’ dan l-indennizz m’ghandhiex izzomm lill-agent kummerc¢jali milli jfittex
ghad-danni.

3. L-agent kummerd¢jali ghandu jkun intitolat ghal indennizz ghad-danni li hu jsofri bhala rizultat
tat-terminazzjoni tar-relazzjonijiet tieghu mal-principal.

Dawn id-danni ghandhom jitqiesu li jsehhu b’'mod partikolari meta ssehh it-terminazzjoni
f'¢irkostanzi:

— li jéahhdu lill-agent kummer¢jali mill-kommissjoni li twettiq tajjeb tal-kuntratt ta’ 1-agenzija

jkun akkwistalu wagqt li jipprovdi lill-principal b’benefi¢¢ji sostanzjali marbuta ma’ I-attivitajiet
ta’ l-agent kummerdjali,

— u/jew li ma jkunux ghamluha facli ghall-agent kummer¢jali li jhallas bin-nifs 1-infiq u l-ispejjez
li hu jkun sofra ghat-twettiq tal-kuntratt ta’ l-agenzija fuq il-parir tal-prin¢ipal.

4. L-intitolament ghal indennizz kif previst fil-paragrafu 2 jew ghal kumpens ghal danni kif
previst fil-paragrafu 3, ghandu isehh ukoll meta l-kuntratt ta’ 1-agenzija jkun itterminat minhabba
l-mewt ta’ l-agent kummercjali.

5. L-agent kummer¢jali ghandu jitlef l-intitolament ghall-indennizz fil-kazijiet previsti
fil-paragrafu 2 jew ghall-indennizz ghad-danni f'dawk il-kazijiet previsti fil-paragrafu 3, jekk fi
zmien sena wara t-terminazzjoni tal-kuntratt hu ma jkunx gharraf lill-principal li jkollu 1-hsieb li
jsegwi l-intitolament tieghu.

6. Il-Kummissjoni [Ewropea] ghandha tissottometti lill-Kunsill [tal-Unjoni Ewropea], fi Zzmien
tmien snin wara d-data tan-notifika ta’ din id-Direttiva, rapport dwar l-implimentazzjoni ta’ dan
1-Artikolu, u ghandha jekk necessarju tissottometti lilu l-proposti taghha ghal emendi.”

L-Artikolu 18 tal-imsemmija direttiva jippreciza:
“L-indennizz jew il-kumpens imsemmija fl-Artikolu 17 m’ghandhomx ikunu pagabbli:

(a) meta l-princ¢ipal ikun ittermina l-kuntratt ta’ l-agenzija minhabba nuqqas li jista jkun attribwit
lill-agent kummerdcjali li kien jiggustifika t-terminazzjoni immedjata tal-kuntratt ta’ l-agenzija
skond il-ligi nazzjonali;

(b) meta l-agent kummerd¢jali jkun ittermina I-kuntratt ta’ agenzija, sakemm din it-terminazzjoni
ma tkunx iggustifikata b’¢irkostanzi li jistghu jkunu attribwiti lill-principal fuq bazi ta’ eta,
nuqqas ta’ sahha jew mard ta’ l-agent kummerc¢jali b’konsegwenza ma jkunx jista
ragonevolment ikun mehtieg li jkompli bl-attivitajiet tieghu;

(¢) meta, bi ftehim mal-principal, l-agent kummercjali jassenja d-drittijiet u d-dmirijiet tieghu
skond il-kuntratt ta’ l-agenzija lil persuna ohra.”

L-Artikolu 19 tal-istess direttiva jipprevedi:

“Il-partijiet ma jistghux jidderogaw mill-Artikoli 17 u 18 ghad-detriment ta’ I-agent kummercjali qabel
ma l-kuntratt ta’ I-agenzija jiskadi.”

Id-dritt Cek

L-Artikolu 652(1) taz-zédkon ¢. 513/1991 Sb., obchodni zdkonik (il-Ligi Nru 513/1991 dwar
il-Kodi¢i Kummerd¢jali), fil-verzjoni taghha applikabbli ghall-kawza principali (iktar ’il quddiem
il-“Kodici Kummercjali”), kien jipprevedi, essenzjalment, li, permezz ta’ kuntratt ta’ agenzija,
l-agent kummercjali jimpenja ruhu li jinnegozja u li jikkonkludi negozju mal-klijenti, kif ukoll li
jwettaq tranzazzjonijiet relatati mieghu, fisem il-principal u ghan-nom tieghu.

L-Artikolu 669(1) ta’ dan il-kodici, li jittrasponi I-Artikolu 17(2)(a) tad-Direttiva 86/653
fl-ordinament guridiku Cek, kien jiddisponi:

“Agent kummer¢jali ghandu jkun intitolat ghal indennizz fil-kaz tat-terminazzjoni tal-kuntratt
jekk:

(a) huwa jkun gab klijenti godda lill-prin¢ipal jew ikun zviluppa b’mod sinjifikattiv in-negozju ma’
klijenti ezistenti u l-principal jibqa’ jiehu benefic¢ji sostanzjali min-negozju ma’ tali klijenti; u

(b) il-hlas ta’ dan l-indennizz ikun ekwu megqjusa ¢-cirkustanzi kollha u, l-iktar, il-kummissjoni
mitlufa mill-agent kummerd¢jali ghan-negozju mwettaq ma’ tali klijenti [...]”

Il-kawza principali u d-domandi preliminari

FI-1 ta’ Jannar 1998, ir-rikorrent fil-kawza prin¢ipali kkonkluda kuntratt ta’ agenzija kummercjali
mal-predecessur legali ta’ O2 Czech Republic (iktar ’il quddiem ukoll “O2 Czech Republic”). Din
ir-relazzjoni kuntrattwali ntemmet fil-31 ta’ Marzu 2010. Dan il-kuntratt kien jirrigwarda
l-offerta u l-bejgh ta’ servizzi ta’ telekomunikazzjonijiet ipprovduti minn din il-kumpannija,
il-provvista u 1-bejgh ta’ telefons cellulari, tal-accessorji taghhom u, jekk ikun il-kaz, ta’ prodotti
ohra u ta’ servizzi ta’ assistenza lill-abbonati.

Bis-sahha tal-imsemmi kuntratt, ir-rikorrent fil-kawza principali kien jir¢ievi kummissjonijiet ta’
darba ghal kull wiehed mill-kuntratti li huwa kien jikkonkludi ghal O2 Czech Republic.

Matul 1-2006 u 1-2007, ir-rikorrent fil-kawza principali gab klijenti godda lil O2 Czech Republic u
kkonkluda kuntratti ohra ma’ klijenti ezistenti. Fid-dawl tat-tul massimu tal-impenn tariffarju,
dawn il-kuntratti ma kinux je¢¢edu d-data tat-terminazzjoni tal-kuntratt ta’ agenzija inkwistjoni
fil-kawza principali, jigifieri 1-31 ta” Marzu 2010.

Ghall-kuntrarju, fir-rigward tas-snin 2008 u 2009, din id-data kienet skadiet ghal total ta’
431 abbonament, inkluz 155 abbonamenti godda u 276 emendi ta’ abbonamenti ezistenti, li

ghalihom ir-rikorrent fil-kawza principali rc¢ieva 1-hlas tal-kummissjonijiet korrispondenti minn
O2 Czech Republic.

Peress li qies li din il-kumpannija ma kinitx, madankollu, hallsitu 1-kumpens dovut lilu skont
1-Artikolu 669(1) tal-Kodi¢i Kummer¢jali, li jittrasponi 1-Artikolu 17(2)(a) tad-Direttiva 86/653,
ir-rikorrent fil-kawza principali talab lill-Obvodni soud pro Prahu 4 (il-Qorti tad-Distrett
Amministrattiv ta’ Praga 4, ir-Repubblika Ceka) li O2 Czech Republic tigi kkundannata thallsu
l-ammont ta’ 2 023 799 koruna Ceka (CZK) (madwar EUR 82 000).

Dik il-qorti ¢ahdet dik it-talba ghar-raguni li r-rikorrent fil-kawza princ¢ipali ma kienx wera li, wara
t-tmiem tal-kuntratt ta’ agenzija inkwistjoni, O2 Czech Republic baqghet izzomm benefic¢ji
sostanzjali li jirrizultaw minn negozju mal-klijenti li huwa kien gab.

Dik id-decizjoni giet ikkonfermata fl-appell mill-Méstsky soud v Praze (il-Qorti Muni¢ipali ta’
Praga, ir-Repubblika Ceka). Permezz ta’ sentenza tas-27 ta’ Novembru 2019, dik il-qorti
enfasizzat li l-kummissjonijiet ta’ darba miftiehma bejn il-partijiet f'dan il-kuntratt kienu thallsu
debitament lir-rikorrent fil-kawza princ¢ipali. Hija kkonstatat li l-argument li jghid li dan
ir-rikorrent ghandu dritt ghall-kummissjonijiet li jistghu ipotetikament jinkisbu ma jiggustifikax

id-dritt tieghu ghal kumpens. Huwa minnu li r-rikorrent fil-kawza prin¢ipali gab klijenti godda u
zviluppa n-negozju mal-klijenti ezistenti li minnhom O2 Czech Republic setghet tikseb benefic¢ji
wara t-tmiem tal-imsemmi kuntratt. Madankollu, din il-kumpannija allegatament hallsitu
lI-kummissjonijiet ghal dan abbazi tal-istess kuntratt. Minn dan, dik il-qorti ddeduciet li I-hlas ta’
kumpens ma jkunx ekwu, fis-sens tal-Artikolu 669(1)(b) tal-Kodici Kummercjali, u li, ghal din
ir-raguni biss, it-talba ghandha tigi mi¢huda.

Ir-rikorrent fil-kawza principali appella fil-kassazzjoni minn din is-sentenza quddiem in-Nejvyssi
soud (il-Qorti Suprema, ir-Repubblika Ceka), il-qorti tar-rinviju f'din il-kawza.

Permezz tal-appell tieghu, ir-rikorrent fil-kawza principali jikkritika I-gurisprudenza stabbilita ta’
dik il-qorti relatata mal-Artikolu 669(1)(b) tal-Kodi¢i Kummercjali, li tghid li I-“kummissjonijiet li
l-agent kummer¢jali jitlef” huma dawk li jkun irc¢ieva fuq tranzazzjonijiet diga mwettqa, jigifieri
tranzazzjonijiet li huwa stess ikkonkluda jew li zviluppa b’'mod sinjifikattiv. Ghall-kuntrarju,
huwa jsostni li dan il-kuncett ghandu jinkludi l-kummissjonijiet li dan l-agent kien irc¢ieva
ipotetikament, fir-rigward tat-tranzazzjonijiet li 1-prin¢ipal wettaq, wara t-tmiem tal-kuntratt ta’
agenzija inkwistjoni, mal-klijenti li I-imsemmi agent kien gab jew li maghhom huwa kien zviluppa
n-negozju b'mod sinjifikattiv matul l-ezekuzzjoni tal-kuntratt.

II-qorti tar-rinviju tirrileva 1li l-gurisprudenza taghha hija differenti mill-gurisprudenza
Germaniza. Skont din tal-ahhar, il-“kummissjonijiet li l-agent kummeréjali jitlef” huma
lI-kummissjonijiet li jikkorrispondu ghat-tranzazzjonijiet li 1-agent kummer¢jali kien jikkonkludi
fisem il-principal li kieku l-kuntratt ta’ agenzija kien ipotetikament kompla. Barra minn hekk,
skont din il-gurisprudenza Germaniza, jekk, fil-kaz ta’ kummissjonijiet ta’ darba, l-agent
kummer¢jali ma jitlef 1-ebda kummissjoni, huwa xorta jista’ jibbenefika mid-dritt ghal kumpens.
Ghaldagstant jezisti dubju serju fir-rigward tal-interpretazzjoni tal-Artikolu 17(2)(a)
tad-Direttiva 86/653.

F'dawn i¢-c¢irkustanzi, in-Nejvys$si soud (il-Qorti Suprema) iddecidiet li tissospendi 1-proc¢edura
quddiemha u li taghmel id-domandi preliminari li gejjin lill-Qorti tal-Gustizzja:

“l1) L-espressjoni ‘kommissjoni mitlufa mill-agent kummer¢jali’ fis-sens tat-tieni in¢iz
tal-Artikolu 17(2)(a) tad-Direttiva [86/653/KEE] ghandha tigi interpretata fis-sens li
tikkostitwixxi wkoll tali kommissjoni, kommissjoni ghall-konkluzjoni ta’ kuntratti li 1-agent
kummer¢jali kien jikkonkludi, li kieku I-kuntratt ta’ agenzija ma giex xolt, mal-klijenti li huwa
jkun sab ghall-individwu rrapprezentat jew li maghhom zied b'mod sinjifikattiv id-dhul
mill-bejgh kummerc¢jali?

2) Jekk iva, taht liema kundizzjonijiet din il-konkluzjoni tirreferi anki ghall-hekk imsejha
kommissjonijiet ta’ darba ghall-konkluzjoni ta” kuntratt?”

Fuq il-gurisdizzjoni tal-Qorti tal-Gustizzja u l-ammissibbilta tad-domandi preliminari

Fl-ewwel lok, fir-rigward tal-gurisdizzjoni tal-Qorti tal-Gustizzja sabiex tirrispondi ghad-domandi
preliminari, ghandu jigi rrilevat, minn naha, li I-kuntratt ta’ agenzija kummerg¢jali inkwistjoni
fil-kawza principali gie konkluz fl-1 ta’ Jannar 1998, jigifieri qabel 1-adezjoni tar-Repubblika Ceka
mal-Unjoni Ewropea, fl-1 ta’ Mejju 2004. Dan il-kuntratt kien jorbot lill-partijiet fil-kawza
principali sal-31 ta’ Marzu 2010, id-data li fiha O2 Czech Republic xoljiet l-imsemmi kuntratt.

Peress li dawn huma l-konsegwenzi legali ta’ dan ix-xoljiment, li sehhew wara din l-adezjoni, li
huma s-suggett tal-kawza principali, id-Direttiva 86/653 tapplika ratione temporis ghal din
il-kawza.

Fir-rigward, min-naha l-ohra, tal-kamp ta’ applikazzjoni ratione materiae ta’ din id-direttiva,
mill-Artikolu 1(2) taghha jirrizulta li din tapplika biss ghall-bejgh jew ghax-xiri ta’ merkanzija u
mhux ghall-provvista ta’ servizzi. L-ghan tal-kuntratt ta’ agenzija kummercjali inkwistjoni
fil-kawza principali jirrigwarda kemm il-bejgh ta’ merkanzija kif ukoll il-provvista ta’ servizzi.
Ghalhekk, dan jidhol biss parzjalment f'dan il-kamp ta’ applikazzjoni ratione materiae.

Madankollu, jidher li, permezz tal-Artikolu 652 tal-Kodi¢i Kummerdjali, il-legizlatur Cek
iddecieda, waqt it-traspozizzjoni tad-Direttiva 86/653 fl-ordinament guridiku Cek, li jinkludi
l-kazijiet kollha li agent kummercjali jista’ jittratta u ghalhekk kellu l-intenzjoni li japplika
d-dispozizzjonijiet ta’ din id-direttiva kemm ghat-tranzazzjonijiet ta’ xiri u ta’ bejgh kif ukoll
ghall-provvista ta’ servizzi.

Issa, skont gurisprudenza stabbilita tal-Qorti tal-Gustizzja, meta legizlazzjoni nazzjonali jkollha
l-intenzjoni tikkonforma ruhha, fir-rigward tas-soluzzjonijiet li hija tipprovdi ghal sitwazzjonijiet
purament interni, ghal sitwazzjonijiet stabbiliti fid-dritt tal-Unjoni sabiex, b’'mod partikolari,
tevita l-prezenza ta’ diskriminazzjoni fir-rigward tac-cittadini nazzjonali jew ta’ distorsjonijiet
eventwali tal-kompetizzjoni, jew ulterjorment sabiex tizgura procedura unika f’sitwazzjonijiet
komparabbli, jezisti interess cert li, sabiex jigu evitati divergenzi ta’ interpretazzjoni iktar ’il
quddiem, id-dispozizzjonijiet jew il-kuncetti derivanti mid-dritt tal-Unjoni jir¢ievu
interpretazzjoni uniformi, ikunu liema jkunu c¢-c¢irkustanzi li fihom qieghda tintalab
l-applikazzjoni taghhom (sentenza tat-3 ta’ Dicembru 2015, Quenon K. C-338/14,
EU:C:2015:795, punt 17 u l-gurisprudenza ¢c¢itata).

Minn dan isegwi li I-fatt li I-kuntratt inkwistjoni fil-kawza principali jirrigwarda kemm merkanzija
kif ukoll servizzi ma jipprekludix lill-Qorti tal-Gustizzja milli tirrispondi ghad-domandi
preliminari maghmula mill-qorti tar-rinviju.

Ghalhekk, mill-kunsiderazzjonijiet precedenti jirrizulta li 1-Qorti tal-Gustizzja ghandha
gurisdizzjoni sabiex taghti risposta ghal dawn id-domandi.

Fit-tieni lok, O2 Czech Republic issostni li I-imsemmija domandi huma inammissibbli peress li ma
humiex rilevanti ghas-soluzzjoni tat-tilwima fil-kawza prin¢ipali.

Fdan ir-rigward, ghandu jitfakkar li, skont gurisprudenza stabbilita, fil-kuntest tal-kooperazzjoni
bejn il-Qorti tal-Gustizzja u l-qrati nazzjonali stabbilita fl-Artikolu 267 TFUE, hija biss il-qorti
nazzjonali li quddiemha titressaq il-kawza u li ghandha taghti d-decizjoni, li ghandha tevalwa,
fid-dawl tac-¢irkustanzi partikolari tal-kawza, kemm in-necessita ta’ decizjoni preliminari sabiex
tkun fpozizzjoni li taghti d-decizjoni taghha kif ukoll ir-rilevanza tad-domandi li hija taghmel
lill-Qorti  tal-Gustizzja. Konsegwentement, meta d-domandi maghmula jikkoncernaw
l-interpretazzjoni tad-dritt tal-Unjoni, il-Qorti tal-Gustizzja tkun, bhala prin¢ipju, marbuta li
taghti decizjoni (sentenza tal-14 ta’ Lulju 2022, Volkswagen, C-134/20, EU:C:2022:571, punt 56 u
l-gurisprudenza c¢itata).

Minn dan isegwi li d-domandi li jirrigwardaw l-interpretazzjoni tad-dritt tal-Unjoni jgawdu minn

prezunzjoni ta’ rilevanza. Ir-rifjut tal-Qorti tal-Gustizzja li taghti dec¢izjoni dwar domanda
preliminari maghmula minn qorti nazzjonali huwa possibbli biss meta jkun jidher b’'mod

manifest li l-interpretazzjoni mitluba tad-dritt tal-Unjoni ma jkollha l-ebda rabta mar-realta jew
mas-suggett tat-tilwima fil-kawza principali, meta l-problema tkun ta’ natura ipotetika jew meta
I-Qorti tal-Gustizzja ma jkollhiex ghad-dispozizzjoni taghha l-punti ta’ fatt u ta’ ligi mehtiega
sabiex tirrispondi b’'mod utli ghad-domandi li jkunu sarulha (sentenza tal-14 ta’ Lulju 2022,
Volkswagen, C-134/20, EU:C:2022:571, punt 57 u l-gurisprudenza ¢citata).

Fdan il-kaz, il-qorti tar-rinviju esponiet b’'mod suffi¢jenti, fit-talba taghha ghal decizjoni
preliminari, mhux biss ir-ragunijiet li wassluha tistagsi lill-Qorti tal-Gustizzja dwar
l-interpretazzjoni tad-dispozizzjonijiet tad-Direttiva 86/653, izda wkoll dawk li ghalihom din
l-interpretazzjoni tidhrilha necessarja ghas-soluzzjoni tat-tilwima fil-kawza prin¢ipali.

F'dawn i¢-¢irkustanzi, id-domandi preliminari huma ammissibbli.
Fuq id-domandi preliminari

Fuq l-ewwel domanda

Preliminarjament, ghandu jitfakkar li l-interpretazzjoni tal-Artikolu 17 tad-Direttiva 86/653, li
huwa s-suggett tal-ewwel domanda, ghandha tigi kkunsidrata fid-dawl tal-ghan li ghandu
jintlahaq minn din id-direttiva u tas-sistema li hija tistabbilixxi. Dan l-ghan jikkonsisti
fl-armonizzazzjoni tad-dritt tal-Istati Membri fdak li jikkonc¢erna r-relazzjonijiet legali bejn
il-partijiet fkuntratt ta’ agenzija kummer¢jali (ara, fdan is-sens, is-sentenza tat-3 ta’
Di¢cembru 2015, Quenon K., C-338/14, EU:C:2015:795, punti 21 u 22 kif ukoll il-gurisprudenza
¢citata).

Kif jirrizulta mit-tieni u mit-tielet premessa, id-Direttiva 86/653 hija intiza sabiex tipprotegi
lill-agenti kummer¢jali fir-relazzjonijiet taghhom mal-principali, sabiex tippromwovi s-sigurta
tat-tranzazzjonijiet kummerd¢jali u sabiex tiffacilita l-iskambji ta’ merkanziji bejn Stati Membri
billi tapprossima s-sistemi guridi¢i ta’ dawn tal-ahhar fil-qasam tar-rapprezentanza kummerd¢jali.
Ghal dan I-ghan, din id-direttiva tistabbilixxi b’'mod partikolari, fl-Artikoli 13 sa 20 taghha, regoli
dwar il-konkluzjoni u t-tmiem tal-kuntratt ta’ agenzija (sentenza tat-3 ta’ Dicembru 2015,
Quenon K., C-338/14, EU:C:2015:795, punt 23 kif ukoll il-gurisprudenza c¢c¢itata).

Fir-rigward, b'mod iktar partikolari, tat-tmiem tal-kuntratt ta’ agenzija, l-Artikolu 17
tad-Direttiva 86/653 jobbliga lill-Istati Membri li jistabbilixxu mekkanizmu ta’ kumpens
ghad-danni tal-agent kummercjali billi jippermettilhom li jaghzlu bejn zewg possibbiltajiet, jew
kumpens iddeterminat skont il-kriterji stabbiliti fil-paragrafu 2 ta’ dan l-artikolu, jigifieri
s-sistema ta’ kumpens ghat-telf tal-klijentela, jew kumpens ghad-danni skont il-kriterji stabbiliti
fil-paragrafu 3 tal-imsemmi artikolu, jigifieri s-sistema ta’ kumpens ghad-danni (sentenza tat-
3 ta’ Dicembru 2015, Quenon K., C-338/14, EU:C:2015:795, punt 24 kif ukoll il-gurisprudenza
¢citata).

Skont it-talba ghal deciZjoni preliminari, ir-Repubblika Ceka ghazlet is-sistema ta’ kumpens

ghat-telf tal-klijentela, prevista fl-Artikolu 17(2) tad-Direttiva 86/653.

Din is-sistema ta’ kumpens ghat-telf tal-klijentela tinqasam fi tliet fazijiet. Qabelxejn, 1-ewwel
wahda minn dawn il-fazijiet hija intiza sabiex tikkwantifika I-benefic¢ji tal-princ¢ipal li jirrizultaw
minn negozju ma’ klijenti mressqa mill-agent kummercjali, konformement mad-dispozizzjonijiet
tal-ewwel inc¢iz ta’ dan l-Artikolu 17(2)(a). Sussegwentement, it-tieni fazi hija intiza sabiex

tivverifika, skont it-tieni in¢iz tal-imsemmi Artikolu 17(2)(a), jekk l-ammont tal-kumpens,
ikkalkolat abbazi ta’ dawn il-kriterji, huwiex ekwu, fid-dawl tac-cirkustanzi kollha tal-kaz
inkwistjoni u b’'mod partikolari tat-telf ta’ kummissjoni mgarrab mill-agent kummercjali.
Fl-ahhar nett, fit-tielet fazi, dan l-ammont huwa suggett ghal-limitu massimu previst fl-istess
Artikolu 17(2)(b) li japplika biss jekk I-imsemmi ammont jec¢edi dan il-limitu massimu (ara, fdan
is-sens, is-sentenza tat-3 ta’ Dicembru 2015, Quenon K., C-338/14, EU:C:2015:795, punt 28 u
l-gurisprudenza c¢¢itata).

Fdan il-kaz, l1-ewwel domanda tirrigwarda specifikament is-sens tal-espressjoni “kommissjoni
mitlufa mill-agent kummercjali”, uzata fit-tieni in¢iz tal-Artikolu 17(2)(a) tad-Direttiva 86/653, li
tikkorrispondi, formalment, ghat-tieni fazi tal-imsemmija sistema ta’ kumpens ghat-telf
tal-klijentela. Madankollu, mid-decizjoni tar-rinviju jirrizulta li 1-problema mqajma mill-qorti
tar-rinviju hija iktar generali u li ma tikkoncernax biss din it-tieni fazi. Fil-fatt, dan jirrigwarda
wkoll l-elementi li ghandhom jittiehdu inkunsiderazzjoni ghall-evalwazzjoni tal-benefic¢ji li
l-prin¢ipal izomm wara t-terminazzjoni tal-kuntratt ta’ agenzija kummer¢jali, li jaqa’ taht l-ewwel
fazi tal-istess sistema, u mhux biss il-kalkolu tal-kumpens korrispondenti bl-ghan li jirrendih
ekwu.

Ghaldagstant, ghandu jigi kkunsidrat li, permezz tal-ewwel domanda taghha, dik il-qorti tistagsi,
essenzjalment, jekk l-Artikolu 17(2)(a) tad-Direttiva 86/653 ghandux jigi interpretat fis-sens li
l-kummissjonijiet li I-agent kummerd¢jali kien jirc¢ievi fil-kaz tat-tkomplija ipotetika tal-kuntratt ta’
agenzija, abbazi tat-tranzazzjonijiet li kienu gew konkluzi wara t-terminazzjoni ta’ dan il-kuntratt
ta’ agenzija mal-klijenti 1-godda li huwa jkun gab lill-prin¢ipal qabel din it-terminazzjoni, jew
mal-klijenti li maghhom huwa kien zviluppa n-negozju b’'mod sinjifikattiv qabel 1-imsemmija
terminazzjoni, ghandhom jittiehdu inkunsiderazzjoni fid-determinazzjoni tal-kumpens previst
fl-Artikolu 17(2) ta’ din id-direttiva.

Fl-ewwel lok, 1-Artikolu 17(2)(a) tal-imsemmija direttiva, moqri flimkien mal-Artikolu 17(1)
tal-istess direttiva, jipprevedi l-kundizzjonijiet li fihom agent kummercjali ghandu dritt ghal
kumpens wara t-terminazzjoni tal-kuntratt ta’ agenzija u jinkludi precizazzjonijiet dwar
il-modalitajiet ta’ kalkolu ta’ dan il-kumpens. B’hekk, id-dritt ghal kumpens tal-agent
kummer¢jali, previst fdawn id-dispozizzjonijiet, huwa suggett ghat-terminazzjoni tar-relazzjoni
kuntrattwali tieghu mal-prin¢ipal (ara, fdan is-sens, is-sentenza tad-19 ta’ April 2018, CMR,
C-645/16, EU:C:2018:262, punt 23).

F'dan ir-rigward, kif osservat I-Avukata Generali fil-punt 53 tal-konkluzjonijiet taghha, I-ewwel
inciz tal-Artikolu 17(2)(a) tad-Direttiva 86/653 jippreciza li l-agent kummerc¢jali ghandu dritt
ghal kumpens jekk jigu ssodisfatti zewg kundizzjonijiet kumulattivi. Minn naha, l-agent
kummer¢jali ghandu jkun gab klijenti godda lill-principal jew zviluppa n-negozju mal-klijenti
ezistenti b’'mod sinjifikattiv. Min-naha l-ohra, il-prin¢ipal ghandu jkun irc¢ieva wkoll benefic¢ji
sostanzjali li jirrizultaw min-negozju ma’ dawn il-klijenti.

Issa, kemm l-uzu tal-avverbji “encore”, “noch”, “fortsat”, “naddle”, “todavia”, “ancora”, “nadal”,
“ainda”, “nog” u “nadalej”, rispettivament fil-verzjonijiet ta’ din id-dispozizzjoni bil-lingwa
Franciza, Germaniza, Daniza, Ceka, Spanjola, Taljana, Pollakka, Portugiza, Olandiza u Slovakka,
kif ukoll dak tal-forom verbali “npoapaxasa”, “jatkuvalt”, “Siatnpei”, “to derive from”, “tovabbra is
[...] tesz szert”, “continud” u “fortsdtter”, rispettivament fil-verzjonijiet tal-imsemmija
dispozizzjoni bil-lingwa Bulgara, Estonjana, Griega, Ingliza, Ungeriza, Rumena, Finlandiza u
Svediza, jindikaw b’'mod ¢ar li dawn il-benefi¢¢ji huma dawk li jibqghu wara t-terminazzjoni
tal-kuntratt ta’ agenzija u li ghalhekk huma relatati mat-tranzazzjonijiet imwettqa

mal-imsemmija klijenti wara din it-terminazzjoni. Fi kliem iehor, l-imsemmija benefic¢ji
jikkorrispondu ghal dawk li l-principal ikompli jikseb, wara l-imsemmija terminazzjoni,
mir-relazzjonijiet kummer¢jali stabbiliti jew zviluppati mill-agent kummer¢jali matul
l-ezekuzzjoni ta’ dan il-kuntratt.

Minn din il-perspettiva, it-tieni inciz tal-Artikolu 17(2)(a) tad-Direttiva 86/653 jippreciza,
essenzjalment, li l-kalkolu tal-kumpens li ghalih l-agent kummercjali ghandu dritt wara
t-terminazzjoni tal-kuntratt ta’ agenzija ghandu jiehu inkunsiderazzjoni, sabiex ikun ekwu,
ic-cirkustanzi kollha relatati ma’ dan il-kuntratt ta’ agenzija, u b’'mod partikolari
l-kummissjonijiet li l-agent kummercjali jitlef u li jirrizultaw mill-imsemmija tranzazzjonijiet
konkluzi mal-imsemmija klijenti. Fil-fatt, dawn il-kummissjonijiet jikkorrispondu ghall-benefic¢ji
msemmija fl-ewwel inc¢iz tal-Artikolu 17(2)(a) sa fejn jirrizultaw, bhal dawn il-beneficcji,
mit-tranzazzjonijiet imwettqa mal-klijenti msemmija fdin l-ahhar dispozizzjoni wara
t-terminazzjoni tal-imsemmi kuntratt.

B’hekk, il-“kummissjonijiet li l-agent kummerc¢jali jitlef”, fis-sens tat-tieni in¢iz
tal-Artikolu 17(2)(a) tad-Direttiva 86/653, huma dawk li I-agent kummer¢jali kien ikollu jircievi li
kieku l-kuntratt ta’ agenzija kien kompla u li jikkorrispondu ghall-beneficcji, favur il-principal, li
jippersistu wara t-terminazzjoni tal-kuntratt ta’ agenzija u li jirrizultaw minn relazzjonijiet
kummer¢jali stabbiliti jew zviluppati b’'mod sinjifikattiv minn dan l-agent kummercjali qabel din
it-terminazzjoni.

Ghaldagstant, mill-formulazzjoni tal-Artikolu 17(2)(a) tad-Direttiva 86/653 jirrizulta li
l-kummissjonijiet li l-agent kummer¢jali kien jir¢ievi fil-kaz tat-tkomplija ipotetika tal-kuntratt ta’
agenzija, abbazi tat-tranzazzjonijiet li jkunu gew konkluzi wara t-terminazzjoni ta’ dan il-kuntratt
ta’ agenzija mal-klijenti 1-godda li huwa jkun gab lill-prin¢ipal qabel din it-terminazzjoni, jew
mal-klijenti li maghhom huwa kien zviluppa n-negozju b’'mod sinjifikattiv qabel l-imsemmija
terminazzjoni, ghandhom jittiehdu inkunsiderazzjoni fid-determinazzjoni tal-kumpens previst
fdan 1-Artikolu 17(2).

Fit-tieni lok, din l-interpretazzjoni hija kkorroborata mill-kuntest li fih jinsab 1-Artikolu 17(2)(a)
ta’ din id-direttiva.

L-ewwel, kif tfakkar fil-punt 37 ta’ din is-sentenza, 1-Artikolu 17 tal-imsemmija direttiva jhalli
lill-Istati Membri 1-ghazla, sabiex jizguraw il-kumpens ghad-dannu lill-agent kummercjali, fil-kaz
tat-terminazzjoni tal-kuntratt ta’ agenzija, bejn zewg sistemi, previsti rispettivament fil-paragrafi 2
u 3 ta’ dan l-artikolu. Sa fejn it-tnejn li huma huma intizi sabiex jizguraw tali kumpens, dawn
is-sistemi ghandhom jinftiehmu bhala li jkopru premessi identici, jigifieri t-telf li jikkorrispondi
ghall-perijodu ta’ wara t-terminazzjoni tal-kuntratt ta’ agenzija (ara, f'dan is-sens, is-sentenza tad-
19 ta’ April 2018, CMR, C-645/16, EU:C:2018:262, punt 28).

Issa, il-Qorti tal-Gustizzja diga ddecidiet, fir-rigward tal-Artikolu 17(3) tad-Direttiva 86/653, li
l-agent kummercjali ghandu dritt ghall-kumpens ghad-dannu mgarrab b’mod partikolari meta
dan id-dannu jirrizulta meta ssehh it-terminazzjoni tar-relazzjonijiet kuntrattwali tieghu
mal-prin¢ipal taht kundizzjonijiet li j¢cahhdu lil dan l-agent kummer¢jali mill-kummissjonijiet li
t-twettiq tal-kuntratt ikun kisiblu waqt li jipprovdi lill-principal b’benefic¢c¢ji sostanzjali marbuta
mal-attivitajiet tal-imsemmi agent kummercjali u/jew taht kundizzjonijiet li ma jkunux ghamluha
facli ghal dan tal-ahhar li jhallas l-infiq u l-ispejjez li huwa jkun garrab ghat-twettiq tal-kuntratt

fuq ir-rakkomandazzjoni tal-prin¢ipal (sentenza tad-19 ta’ April 2018, CMR, C-645/16,
EU:C:2018:262, punt 27). Ghalhekk, dan 1-Artikolu 17(3) ikopri l-ipotezi ta’” kummissjonijiet
futuri li kienu jinkisbu li kieku t-terminazzjoni tal-kuntratt ta’ agenzija ma sehhitx.

Minn dan isegwi li 1-Artikolu 17(2) tad-Direttiva 86/653 ghandu jkopri wkoll din l-ipotezi u li
lI-kumpens li huwa jipprevedi ghandu jiehu inkunsiderazzjoni, taht certi kundizzjonijiet li huwa
jiddefinixxi, il-kummissjonijiet li 1-agent kummer¢jali kien jirc¢ievi fil-kaz tat-tkomplija ipotetika
tal-kuntratt ta’ agenzija.

It-tieni, qari ta’ din id-dispozizzjoni fid-dawl tal-Artikoli 7 u 8 ta’ din id-direttiva jikkonferma
wkoll din l-interpretazzjoni. Fil-fatt, dan 1-Artikolu 7 jipprevedi li l-agent kummer¢jali ghandu
dritt ghal kummissjoni ghal kull tranzazzjoni kummercjali konkluza matul it-tul tal-kuntratt ta’
agenzija taht certi kundizzjonijiet specifikati fl-imsemmi Artikolu 7. L-Artikolu 8 tal-imsemmija
direttiva jzid li I-agent kummercjali ghandu wkoll id-dritt li jir¢ievi kummissjoni ghal tranzazzjoni
kummer¢jali, anki meta din tigi konkluza wara t-terminazzjoni ta’ dan il-kuntratt, meta,
essenzjalment, din it-tranzazzjoni kienet fil-punt li kienet ser titwettaq fid-data ta’ din
it-terminazzjoni.

F’dan il-kuntest, 1-Artikolu 17(2) tad-Direttiva 86/653 ghandu jigi interpretat, sabiex jigi ggarantit
l-effett utli tieghu, fis-sens li jkopri ipotezi differenti minn dawk li huma diga koperti
mill-Artikoli 7 u 8 ta’ din id-direttiva. Ghaldagstant, dan 1-Artikolu 17(2) ma jistax ikopri
s-sitwazzjonijiet li fihom l-agent kummer¢jali ma rceviex il-kummissjonijiet kollha li kellu
jithallas, peress li dawn is-sitwazzjonijiet jaqghu taht l-Artikolu 7 tal-imsemmija direttiva.
Bl-istess mod, ma jistax jigi interpretat bhala li japplika ghat-tranzazzjonijiet li kienu fil-punt li
jigu konkluzi qabel it-terminazzjoni tal-kuntratt u li gew konkluzi wara din it-terminazzjoni, li
jagghu taht I-Artikolu 8 tal-istess direttiva. Fil-fatt, il-kummissjonijiet imsemmija fl-Artikoli 7 u 8
tad-Direttiva 86/653 huma, min-natura taghhom, drittijiet kweziti u ma humiex suggetti
ghal-limitazzjonijiet u ghar-rekwiziti specifici previsti fl-Artikoli 17 u 18 ta’ din id-direttiva.

B’hekk, il-kumpens li jipprevedi 1-Artikolu 17(2) tad-Direttiva 86/653 jirreferi necessarjament
ghall-kummissjonijiet 1li l-agent kummer¢jali kien jircievi fil-kaz tat-tkomplija ipotetika
tal-kuntratt ta’ agenzija, abbazi tat-tranzazzjonijiet konkluzi mal-klijenti l-godda li huwa jkun gab
lill-principal jew mal-klijenti li maghhom huwa kien zviluppa n-negozju b’mod sinjifikattiv.

It-tielet, ghandu jsir riferiment ghar-rapport dwar l-applikazzjoni tal-Artikolu 17 tad-Direttiva
tal-Kunsill dwar il-koordinazzjoni tal-ligijiet tal-Istati Membri li jirrigwardaw agenti kummercjali
li jahdmu ghal rashom, ipprezentat mill-Kummissjoni fit-23 ta’ Lulju 1996 (COM(96) 364 final),
konformement mal-Artikolu 17(6) tad-Direttiva 86/653, li jipprovdi informazzjoni ddettaljata
dwar il-kalkolu effettiv tal-kumpens previst fl-Artikolu 17(2) ta’ din id-direttiva u huwa intiz li
jiffacilita interpretazzjoni iktar uniformi ta’ dan l-Artikolu 17 (ara, f'dan is-sens, is-sentenza tas-
26 ta’ Marzu 2009, Semen, C-348/07, EU:C:2009:195, punt 22 u l-gurisprudenza ¢¢itata). F'dan
ir-rapport, huwa indikat li dan il-kumpens jikkorrispondi ghall-benefi¢¢ji li jkomplu jirrizultaw
ghall-prin¢ipal mill-attivita tal-agent kummercjali wara t-terminazzjoni tal-kuntratt ta’ agenzija.
Ghandu jigi pprecizat li dan huwa kumpens ghall-avvjament iggenerat ghall-prin¢ipal. Minn dawn
l-ispjegazzjonijiet jirrizulta li l-imsemmi kumpens ghandu jkopri wkoll il-kummissjonijiet li
l-agent kummerdcjali kien jircievi fil-kaz tat-tkomplija ipotetika ta’ dan il-kuntratt ta’ agenzija,
abbazi ta’ tranzazzjonijiet konkluzi mal-klijenti 1-godda li huwa jkun gab lill-prin¢ipal jew
mal-klijenti i maghhom huwa kien zviluppa n-negozju b’'mod sinjifikattiv fl-ezekuzzjoni
tal-imsemmi kuntratt.

Fit-tielet lok, l-ghanijiet li ghandhom jintlahqu mid-Direttiva 86/653 jimmilitaw ukoll favur
l-imsemmija interpretazzjoni tal-Artikolu 17(2)(a) ta’ din id-direttiva. Fil-fatt, kif tfakkar
fil-punt 36 ta’ din is-sentenza, din id-direttiva hija intiza sabiex tipprotegi lill-agenti kummercjali
fir-relazzjonijiet =~ taghhom  mal-prin¢ipali taghhom, sabiex tippromwovi s-sigurta
tat-tranzazzjonijiet kummercjali u sabiex tiffacilita 1-iskambji ta’ merkanziji bejn 1-Istati Membri
billi tapprossima s-sistemi guridici ta’ dawn tal-ahhar fil-qasam tar-rapprezentanza kummer¢jali.

F'dan il-kuntest, il-Qorti tal-Gustizzja ddecidiet li I-Artikoli 17 sa 19 tad-Direttiva 86/653
ghandhom bhala ghan il-protezzjoni tal-agent kummercjali wara t-terminazzjoni tal-kuntratt ta’
agenzija kummercjali u li s-sistema stabbilita ghal dan I-ghan minn din id-direttiva hija ta’ natura
imperattiva. Minn dan il-Qorti tal-Gustizzja ddeduciet li kull interpretazzjoni tal-Artikolu 17
tal-imsemmija direttiva li tista’ tkun ghad-detriment tal-agent kummercjali kienet eskluza
(sentenza tad-19 ta’ April 2018, CMR, C-645/16, EU:C:2018:262, punti 34 u 35 kif ukoll
il-gurisprudenza c¢citata). Hija ddecidiet ukoll, b’'mod iktar preciz, li 1-Artikolu 17(2) tal-istess
direttiva ghandu jigu interpretat f'sens li dan jikkontribwixxi ghal din il-protezzjoni tal-agent
kummer¢jali u li jiehu inkunsiderazzjoni b’'mod shih il-merti ta’ dan tal-ahhar fit-twettiq
tat-tranzazzjonijiet li huwa inkarigat bihom (ara, f'dan is-sens, is-sentenza tas-7 ta’ April 2016,
Marchon Germany, C-315/14, EU:C:2016:211, punt 33).

Issa, kif osservat, essenzjalment, l-Avukata Generali fil-punt 73 tal-konkluzjonijiet taghha,
il-limitazzjoni tal-portata tal-kuncett ta’ “kummissjonijiet li l-agent kummercjali jitlef”
ghat-tranzazzjonijiet li kienu diga twettqu qabel it-terminazzjoni tal-kuntratt ta’ agenzija tirriskja
li ¢cahhad lill-agent kummercjali minn parti kbira mill-profitti li jkun ghamel il-principal wara din
it-terminazzjoni abbazi tax-xoghol madankollu mwettaq minn dan I-agent kummerd¢jali.

B’hekk, interpretazzjoni tal-Artikolu 17(2)(a) tad-Direttiva 86/653 li teskludi mid-determinazzjoni
tal-kumpens il-kummissjonijiet li 1-agent kummerd¢jali kien jircievi fil-kaz tat-tkomplija ipotetika
tal-kuntratt ta’ agenzija, abbazi tat-tranzazzjonijiet li kienu gew konkluzi wara t-terminazzjoni ta’
dan il-kuntratt mal-klijenti 1-godda li huwa jkun gab lill-principal qabel din it-terminazzjoni, jew
abbazi ta’ tranzazzjonijiet li kienu gew konkluzi wara l-imsemmija terminazzjoni mal-klijenti li
maghhom huwa kien zviluppa n-negozju b’'mod sinjifikattiv qabel l-istess terminazzjoni, tmur
kontra l-ghanijiet ta’ din id-direttiva.

Fid-dawl ta’ dak li ntqal, ir-risposta li ghandha tinghata ghall-ewwel domanda hija li
I-Artikolu 17(2)(a) tad-Direttiva 86/653 ghandu jigi interpretat fis-sens li 1-kummissjonijiet li
l-agent kummercjali kien jircievi fil-kaz tat-tkomplija ipotetika tal-kuntratt ta’ agenzija, abbazi
tat-tranzazzjonijiet li kienu gew konkluzi, wara t-terminazzjoni ta’ dan il-kuntratt ta’ agenzija,
mal-klijenti l-godda li huwa jkun gab lill-prin¢ipal qabel din it-terminazzjoni jew mal-klijenti li
maghhom huwa kien zviluppa n-negozju b'mod sinjifikattiv qabel 1-imsemmija terminazzjoni,
ghandhom jittiehdu inkunsiderazzjoni fid-determinazzjoni tal-kumpens previst fl-Artikolu 17(2)
ta’ din id-direttiva.

It-tieni domanda
Permezz tat-tieni domanda taghha, il-qorti tar-rinviju tistaqsi, essenzjalment, jekk
lI-Artikolu 17(2)(a) tad-Direttiva 86/653 ghandux jigi interpretat fis-sens 1li 1-hlas ta’

kummissjonijiet ta’ darba jeskludi mill-kalkolu tal-kumpens, previst fdan l-Artikolu 17(2),
il-kummissjonijiet li l-agent kummerdcjali jitlef u li jirrizultaw minn tranzazzjonijiet imwettqa

mill-principal, wara t-terminazzjoni tal-kuntratt ta’ agenzija kummercjali, mal-klijenti 1-godda li
huwa jkun gab lill-princ¢ipal qabel din it-terminazzjoni jew mal-klijenti li maghhom huwa kien
zviluppa n-negozju b’'mod sinjifikattiv qabel I-imsemmija terminazzjoni.

Fdan ir-rigward, kif gie rrilevat fil-punt 39 ta’ din is-sentenza, it-tieni in¢iz tal-Artikolu 17(2)(a) ta’
tac-cirkustanzi kollha tal-kaz inkwistjoni u b’'mod partikolari tat-telf ta’ kummissjoni mgarrab
mill-agent kummercjali.

Minn dan isegwi li 1-“kummissjonijiet li l-agent kummercjali jitlef”, fis-sens ta’ din
id-dispozizzjoni, jikkostitwixxu biss element wiehed fost ohrajn li ghandu jittiehed
inkunsiderazzjoni sabiex tigi evalwata n-natura ekwa tal-kumpens. L-ghazla ta’ certu tip ta’
kummissjoni, bhal, perezempju, kummissjonijiet ta’ darba, ma tistax ghalhekk tpoggi f'dubju
d-dritt ghal kumpens previst fl-imsemmija dispozizzjoni. Li kieku dan ma kienx il-kaz, ikun
hemm riskju ta’ evitar tan-natura obbligatorja ta’ dan id-dritt ghal kumpens previst fl-Artikolu 19
tal-imsemmija direttiva.

F'dan il-kaz, il-process ghad-dispozizzjoni tal-Qorti tal-Gustizzja jinkludi biss ftit precizazzjonijiet
fuq X'inhu kopert mill-kummissjonijiet ta’ darba rcevuti mir-rikorrent fil-kawza principali
fil-kuntest tal-kuntratt ta’ agenzija kummerd¢jali li kien jorbotha ma’ O2 Czech Republic. Waqt
is-seduta, din tal-ahhar madankollu indikat li I-kummissjonijiet ta’ darba inkwistjoni fil-kawza
principali kienu jikkorrispondu ghal remunerazzjonijiet fil-forma ta’ somma f'daqqa skont kull
kuntratt gdid konkluz ma’ klijenti godda jew ma’ klijenti ezistenti, permezz tar-rikorrent
fil-kawza principali.

Li kieku dan kien il-kaz, li hija kwistjoni li ghandha tigi vverifikata mill-qorti tar-rinviju,
il-klijentela mahluqa jew zviluppata mir-rikorrent fil-kawza principali tista’ tohloq avvjament
permezz ta’ tranzazzjonijiet godda li kienu jaghtu dritt ghal hlas ta’ kummissjonijiet li kieku
l-kuntratt ta’ agenzija ma kienx intemm. F'tali ¢irkustanzi, kif enfasizzat, essenzjalment,
l-Avukata Generali fil-punt 89 tal-konkluzjonijiet taghha, tali kummissjonijiet ta’ darba ma
jkoprux il-kummissjonijiet li 1-agent kummercjali jitlef u li jirrizultaw minn tranzazzjonijiet
imwettqa ma’ dawn il-klijenti, mill-princ¢ipal, wara t-terminazzjoni tal-kuntratt ta’ agenzija
kummer¢jali.

Fid-dawl ta’ dak li ntqal, ir-risposta li ghandha tinghata ghat-tieni domanda hija li
I-Artikolu 17(2)(a) tad-Direttiva 86/653 ghandu jigi interpretat fis-sens li I-hlas ta’
kummissjonijiet ta’ darba ma jeskludix mill-kalkolu tal-kumpens, previst f'dan 1-Artikolu 17(2),
il-kummissjonijiet li l-agent kummercjali jitlef u li jirrizultaw minn tranzazzjonijiet imwettqa
mill-principal wara t-terminazzjoni tal-kuntratt ta’ agenzija kummercjali, mal-klijenti I-godda li
huwa jkun gab lill-princ¢ipal qabel din it-terminazzjoni jew mal-klijenti li maghhom huwa kien
zviluppa n-negozju b’'mod sinjifikattiv qabel l-imsemmija terminazzjoni, meta dawn
il-kummissjonijiet jikkorrispondu ghal remunerazzjonijiet fil-forma ta’ somma f'daqqa skont kull
kuntratt gdid konkluz ma’ dawn il-klijenti I-godda jew ma’ klijenti ezistenti tal-princ¢ipal, permezz
tal-agent kummercjali.

14 ECLLI:EU:C:2023:233



67

SENTENZA TAT-23.3.2023 — Kawza C-574/21
02 CzecH RepuBLIC

Fuq l-ispejjez

Peress li I-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija dik il-qorti li ghandha tiddeciedi fuq l-ispejjez. L-ispejjez
sostnuti ghas-sottomissjoni tal-osservazzjonijiet lill-Qorti tal-Gustizzja, minbarra dawk
tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (It-Tielet Awla) tagta’ u tiddeciedi:

1) L-Artikolu 17(2)(a) tad-Direttiva tal-Kunsill 86/653/KEE tat-18 ta’ Dicembru 1986 dwar
il-koordinazzjoni tal-ligijiet ta’ 1-Istati Membru li jirrigwardaw agenti kummerc¢jali li
jahdmu ghal rashom

ghandu jigi interpretat fis-sens li:

il-kummissjonijiet li 1-agent kummercjali kien jircievi fil-kaz tat-tkomplija ipotetika
tal-kuntratt ta’ agenzija, abbazi tat-tranzazzjonijiet li kienu gew konkluzi, wara
t-terminazzjoni ta’ dan il-kuntratt ta’ agenzija, mal-klijenti 1-godda li huwa jkun gab
lill-princ¢ipal qabel din it-terminazzjoni jew mal-klijenti li maghhom huwa kien zviluppa
n-negozju b’'mod sinjifikattiv qabel 1-imsemmija terminazzjoni, ghandhom jittiehdu
inkunsiderazzjoni fid-determinazzjoni tal-kumpens previst fl-Artikolu 17(2) ta’ din
id-direttiva.

2) L-Artikolu 17(2)(a) tad-Direttiva 86/653
ghandu jigi interpretat fis-sens li:

il-hlas ta’ kummissjonijiet ta’ darba ma jeskludix mill-kalkolu tal-kumpens, previst dan
I-Artikolu 17(2), il-kummissjonijiet li 1-agent kummergjali jitlef u li jirrizultaw minn
tranzazzjonijiet imwettqa mill-princ¢ipal, wara t-terminazzjoni tal-kuntratt ta’ agenzija
kummercjali, mal-klijenti 1-godda li huwa jkun gab lill-princ¢ipal qabel din
it-terminazzjoni jew mal-klijenti li maghhom huwa kien Zzviluppa n-negozju b’mod
sinjifikattiv qabel l-imsemmija terminazzjoni, meta dawn il-kummissjonijiet
jikkorrispondu ghal remunerazzjonijiet fil-forma ta’ somma f’"daqqa skont kull kuntratt
gdid konkluz ma’ dawn il-klijenti 1-godda jew ma’ klijenti ezistenti tal-principal,
permezz tal-agent kummercjali.

Firem

